
 Ж.Ғ. Кейекбаев -  сал  Уралдың  сая бөркөтө.
     Маҡсат:  башҡорт  әҙәбиәте  ғилеменең  хәҙерге  заман  талабына  

күтәрелеүе,  уны  шул  дәрәжәгә  еткереүҙә  оло  өлөш  индереүсе  абруйлы

лингвист- ғалимдың  фәнни  хеҙмәттәрен  өйрәнеү, тикшереү, туплау  һәм  

 уҡыусыларҙы  үҙ  аллы  эш  итергә  өйрәтеү.

« Ҡояш  улы» Р. Фәтҡуллина  шиғыры.
(Мәктәптәшем  Ж.Ғ.Кейекбаевҡа)

Сихрилығы  ошо йорттоң

Тартҡанғамы  ғүмер  баҡый,

Ана  хәҙер  кескәй  малай

Серле  йортҡа  ишек  шаҡый.

Әйҙәгәндер  күңеленең

Яҡтылыҡҡа  сарсағаны.

Тик  ошо йорт  асыр  уға

Яҡты  донъя, нурҙар  бары.

Ошо  йорттан  һуҙыласаҡ
Серле  һуҡмаҡ- ҡояш  юлы.

Артыласаҡ  юғарыға.

Булып  малай  ҡояш  улы.

Аптыратып  йондоҙҙарҙы, 
Төшөнөр  ҙә  күктең  телен,

Һибер  үҙе  нурҙар итеп

Йыһан  телен, йыһан  серен,

Күккә  бағам......Ҡояш  улы

Саҡырғандай,  булып  маяҡ,
Тәүәккәлләп, әйҙә,  мин дә

Сер-һуҡмаҡҡа  баҫам  аяҡ.

  “Жәлил  Ғиниәт  улы Кейекбаевтың  тормошо  һәм  эшмәкәрлеге  башҡорт

халҡы  өсөн  ғорурлыҡ! Һәр  халыҡтың  йөҙөн  билдәләй  торған  улдары  

була. Жәлил  Кейекбаев -  башҡорт  халҡының  шундай  улдарының  береһе.

                Кейекбаев!  Был  исемде  әйткәндә  күҙ  алдына  бар  булмышы  менән  ижади хеҙмәткә    бағышланған, тулҡынландырғыс  ваҡиғалар менән  тулы,  әйтеп  
бөтөргөһөҙ  ҡыҙыҡлы, кеселекле  яҡты  шәхес, бай  күңелле кеше килә.
Профессор  Кейекбаев!  Был  исем -  Башҡортостандағы  һәм  туғандаш  республикаларҙағы  тел  ғилеме  өлкәһендә  эшләүсе  йәштәр  өсөн  бөтмәҫ-

төкәнмәҫ белем  сығанағы, илһам шишмәһе,тырышлыҡ,үҙ  эшеңә,  халҡыңа

бирелгәнлек, кешелеклелек  символы.

  Әгәр минән, тормошта   кемгә  оҡшап үҫергә  теләр  инең, тип һораһалар, һис икеләнмәйсә, филология  фәндәре  докторы, профессор  Жәлил  Кейекбаевтан  өлгө  алып  үҫер  инем, тип яуап бирер инем.

.

     Жәлил  Ғиниәт улы 1911  йылдың  25  октябрендә  Ғафури  районы  Ҡаранйылға  ауылында  крәҫтиән  ғаиләһендә  тыуған.    Жәлил  Ғиниәт улы  тәүге синыфты Ташлы  ауылында  уҡый. Унаң  Маҡар   мәктәбендә  дауам  итә. Телгә  бай, отҡор булыуын  күреп, уны “  Терпе” исемле  стена  газетаһының   секретары  итеп  һайлайҙар.  Маҡар   мәктәбен   тамамлай, Жәлилдә   белемгә, фәнгә, әҙәбиәткә  ынтылыу   теләге бик   йәшләй   тыуа. Ул 1929 йылда Өфөгә  килеп, Башҡорт  педагогия  институтына  уҡырға  инә, бер  үк  ваҡытта  “Аллаһыҙ” журналының  яуаплы секретары  булып  эшләй, шиғырҙар  яҙа. Кейекбаев  техникумда  уҡыған   йылдарҙа   башҡорт  әҙәби  теленең яҙма  формаһы  яңы  ғына  барлыҡҡа  килеп, орфографияһы   эшләнеп  бөтмәгән  була,кем нисек  теләй   шулай  яҙа. Бындай  хәлгә  Кейекбаев  риза булмай. Ул : “ Бына
тигән  гүзәл,ҡолаҡты  матур  музыкалай  иркәләүсе, моңло   яңғырашлы, бай башҡорт теле  бар”,- тип  иҫәпләй.

  Кейекбаев  йылда   Мәскәү   сит   телдәре  педагогия  институның  герман  филология    бүлегенә  уҡырға  инә. Ул   үҙ  влдына ҡуйған маҡсатында  ирешеү   өсөн  бер   ҡыйынлыҡ  алдында  ла  туҡтап  ҡалмай. Немецтар  менән  немецса  һөйләшеп  яҙыусылары  менән  аралаша, дуҫлаша,  әҫәрҙәрен  тәржемә  итә.
   Кейекбаев   1937   йылда   Мәскәү   сит  телдәрҙе   педагогия  институтын   уңышлы  тамамлап, немец теле уҡытусыҺы булып эшкә китә. Өфөгә ҡайтып   сит  ил телдәре  институты  директорының  урынбаҫары  булып  эшләй. Һуңынан  эшкә  ауылға  ҡайта. Ә  бына  “Туғандар  һәм  таныштар”романы ,нигеҙҙә ,Сәйетбабала уҡытҡанда  яҙыла. 1945 йылда Өфөгә китап нәшриәтенә  эшкә саҡырыла. 
Һай Уралы,Уралы!

Яланлы ла Уралы,

Сағыллы ла Уралы!

Урал илдә тыуыусы,

Ағиҙелде һыулаусы,

Урал илде тапарға, 
Суҡмар һөйрәп апарған,

Дошмандарҙың яуҙарын

Кире ҡағып ҡайтарған,

Дошмандарҙың үҙҙәрен,

Сығара һуғып күҙҙәрен,

Тар-мар итеп ҡыуыусы,

Тыуған  әсә-Совет  -ил

Һылап,һыйпап үҫтергән

Совет  улдарының

Дарҫлап типкән йөрәгенә

Яғымлы  ла  Уралы!

Һай Уралы ,Уралы!

Тимерле лә  Уралы,

Баҡырлы ла Уралы,

Күмерле лә Уралы,

Ҡара алтынлы Уралы

Һары  алтынлы Уралы,

Игенле  лә  Уралы,

Сөгөнлө  лә Уралы!

Һай  Уралы , Уралы,

Замандың  ҡарт Уралы

Үҙ ғүмере буйына

Ниҙәр генә күрмәгән!

Уралтауҙың буйында,

Ҡара  урман  ҡуйынында

Үлән кисеп муйындан
Кемдәр генә йөрөмәгән.

Сыңғыҙ хандар,Батыйҙар    
Туҡтамыштар ,Оғатайҙар

Урал тауын аша атлап

Ағиҙелде ашаҡлап ,

Ялан  тартым үткәндә,

Йәшеренеп  ятҡан  типһәндәр ,

Ҡорғаҡһыған  ,кипкәндәр.

Урал  бер  ил  өҫтөнә

Ябырылған  вабалай,

Суҡмарҙарын  өҫтөрәп,

Күгәреп  ятҡан  Уралдың
Халыҡтарын  биҙҙереп,

Мал-тыуар  ,ҡаралтыһын,

Йорт-ҡураһын  туҙҙырып,

Емереп –үртәп  киткәндәр.

Шул  дүртәүҙән башҡа  заттан

Кешегә  һуң ни  кәрәк.

Шул  дүртәүҙең  дүртеһендә

Ул таянған  дүрт  терәк 

Дүрт  күҙ  менән  бағып  торған

Байлығы  ла  дүртәүҙә

Дүрт  яғын  да  ҡибла  иткән

Барлығыла  дүртәүҙә

Дүрт  терәктең  дүртеһен  дә

Тыуып  үҫкән  ил  бәйләй

Ил  яҙмышын  ир  муйынына 

Ҡылды  ярыр  тел бәйләй,

Ҡырҡҡа  ярыр  тел  бәйләй!...

Бәпләп-әрләп  тел  менән

Кеше  иткән  инәбеҙ,

Эшле  иткән  инәбеҙ
Һөйләп-көйләп  тел менән

Хисле  иткән  инәбеҙ,

Көслө  иткән  инәбеҙ
Күҙебеҙҙе  тел  менән 

Нурлы  иткән  инәбеҙ,
Үҙебеҙҙе  тел  инәбеҙ!

Терелткән  дә  тел  шуға  ,
Үлтерткән  дә  тел  шуға 

Тел  әйткән  һүҙ  ел  түгел ,

Ҡәҙер  -хөрмәт  бул  уға  ,

Ҡәҙер  - хөрмәт  бел  уға !...

.

Ирек   Кинйәбулатовтың  «Һинең   йөрәгең»  шиғырын яттан  һөйләй
Йөрәгемә  һулҡ –һулҡ  тамсы  тама  ,
Март  айҙары  етһә  ,йыл  һайын  .

Хатта  ҡояш  йәшәү  ҡойҙомо  ни ,

Йәш  аралаш  ҡына  йылмайып 

Һис  көтмәгәндә  тарттың  ул  саҡ 

Кем  уйлаған  шулай  туларын  .

Ас  аждаһа  һымаҡ  алды ерҙең

Бер-бер  атлы  аҫыл  улдарын .

Аяҙ  көндө  йәшен   йәшнәреме,-

Күк  ишелде  ,әллә  көн  һүнер .

Юҡ  йәшендән  хәтәр ине   хәбәр –
Ул  хәбәрҙән  таштар  көрһөнөр .

Марттар  ,яҙҙар  килерҙәр  ҙә,

Ләкин

Баҫылырмы  йөрәк  һыҙлауы?

Ошо  һыҙлау  -минең  йөрәгемә
Иремәҫкә  туңған  боҙлауыҡ.

Ә  һин  йәшәгәндә  тура  баҫып ,

Боҙлауыҡлы  юлдан  юл  ярҙың,

Ярып  төндө, маяҡһыҙ  ҙа  барҙың,

Белеп  барҙың  шундай  юл  барын .

Юл  ғынамы  ?

Белем  йыһандарын  

Һин  косманавт  булып  гиҙҙең  бит.
Һәм  Гагарин  һымаҡ  йондоҙ  булып,

Йондоҙ  араһында  йөҙҙөң   бит .

Күреп  асыҡ  ,

Яңы ғәләм  асып ,

Иң –иң  серле  һырттар  артылдың.

Шул  осоштан  үҙен  артыҡ иртә

Ҡапыл   йондоҙ  һымаҡ  артылдың.

Остоң-остоң  белем  йыһанынан-

Сал  Уралдың ,сая  бөркөтө.
Ошо  юлңға  сығыусылар  хәҙер  

Берәү  генә  түгел  ,бер  көтөү!

Оло  юлдан  барған  буҙ  егеттәр  

Һинең   эҙҙән  алды  терәген .

Сөнки   һинең,тап  косманавт  һымаҡ,

Орбитала   ҡалды  йөрәгең.

Жәлил   Ғиниәт   улы  Кейекбаевтың   үлеме  хаҡындағы  хәбәрҙе  Башҡортостан   хөкүмәте  белдерҙе.  Сөнки   был  юғалтыу  -бөтә  халыҡ, республика  масштабындағы  юғалтыу  ине .Уны  бер  кем  менән  дә  алмаштырып  булмаясаҡ. Халыҡ  үҙенең   данлы   улын –атаҡлы ғалимды  ,талантлы  яҙыусыны  онотмай . Ул   Ватаныбыҙҙың  иң  юғары  бүләге  -Ленин  ордены  менән  наградланды . Ғалим  -яҙыусының  иҫтәлеген   мәңгеләштереү   буйынса  ла   эштәр   башҡарыла  .Жәлил  Кейекбаев  исемен   йөрөткән  Сәйетбаба  урта  мәктәбендә  музей  ойошторолған  . Өфөлә  ,Ғафури  районы  үҙәге  Красноусольск  ҡасабаһында  уның   исеме   менән  аталған  урамдар  бар . Әммә  иң  мөһиме  шул  ,ғалим  һәм  талантлы  яҙыусының  ғилми  һәм  әҙәби  мираҫы  халҡыбыҙ  культураһының  айырылғыһыҙ  бер  өлөшө  булып  әүерелде.Уның  исеме  бик  оҙаҡ  халыҡ  хәерендә  һаҡланыр, күңеленең  иң  түрендә  ҡалыр. Оло  ғалим , шаҡир, әҙип  Жәлил  Ғиниәт  улы  Кейекбаев- сәсән  телле, шиғри  күңелле,  халҡының  улы  ине.  Сәсәндәрҙең  сәсәне  булды  ул. 
“Һағыныр  һаман  күңел ” Ғүмәр  Саттаров.

Йырлайһаң,  дала  яңғырар

Һандуғас  моңло  инең,

Скрипкала  күҙҙәрҙән  йәш

Саҡырлыҡ  уйнай  инең.

Ҡобайырҙа  тиң  табылмаҫ
Аҡыллы  сәсән  инең.

Халыҡ  күңелен  тәрән  белгән
Һулымаҫ  гөл- сәскә  инең.

Табындарҙа, мәжлестәрҙә

Йор  һүҙле  аҡын  инең.

Табындарҙа, мәжлестәрҙә

Йор  һүҙле  аҡын  инең,

Холҡоң, йылмайыуҙарың

Һәр  кемгә  бер  йәм  ине.

Ваҡытһыҙ  юғалттыҡ  һеҙҙе

Дөрлә, күңел, ян  инде!

Бөйөклөгөң өсөн баш эйәм

Ғорурланып киләм мәктәбемә,

Һәр аҙымы уның бер тарих.

Ошонда бит бер саҡ белем алған

Кейекбаев тигән ҙур ғалим!

Йәшәһен, тип, халҡым һәм телем,

Янып көйөп ижад иттең һин.

Бөйөклөгөң өсөн баш эйеүсе

Ябай ғына Маҡар ҡыҙы мин!

Беҙҙең ерҙәр - гүзәл ерҙәр,

Таланттарға бай яҡтар.

Оло шәхестәр биргән

Тыуған ауылым Маҡар.

Әйтер һүҙем еткерерлек

Сәсәндәре лә булған.

Батыргәрәй таҡмаҡтары

Беҙҙең күңелгә тулған.

Быуын-быуын тапшырыла

Фыуат ағай йырҙары.

Әле лә уны йырлап йөрөй

Егеттәре,ҡыҙҙары.

Мәктәбемдә уҡып киткән

Жәлил ағай Кейекбай.

Ауылыма йәм өҫтәгән

Сәсән телле Кейекбай!

Мандолинала сиртеп

Күңелдәрҙе арбаған.

Һаман уны иҫкә ала

Оло быуын ағайҙар. 

Илем тиеп йәшәгән ул,

Халҡым тиеп тын алған.

Әкрен генә моңон һуҙһа,

Һайрар ҡоштар тын ҡалған.
Йәшәһен, тип, халҡым, телем,

Жәлил ағай көс түккән.

Шуға уның даны артып,

Бөтә Доньяға еткән!

Мәктәбем гөрләп тора

Жәлил ағай уҡыған.

Шәхестәргә үҫергә

Аманат һүҙен ҡалдырған!

Викторина:
Жәлил  Кейекбаев  ҡасан  һәм  ҡайҙа  тыуған?
Ул  ниндәй  телдәрҙе  белгән?
Маҡар  мәктәбендә  нисәнсе  йылдарҙа  уҡыған?
Кейекбаев  ниндәй  телдәрҙә  уҡыған?
Әһәрҙәрен  ниндәй  ҡушамат  аһтында  сығарған?
Һеҙ  Ж.Ғ.Кейекбаевтың  ниндәй  әҫәрҙәрен  уҡығанығыҙ  бар?
[image: image1.png]



[image: image2.jpg]st






